
Vaidarbhiprokta Darshanoparanta Shiva Stuti

வைத³ர்பீ⁴ப்ரோக்தா த³ர்ஶநோபராந்த ஶிவஸ்துதி:

(ஶிவரஹஸ்யாந்தர்க³தே உக்³ராக்²யே)
வைத³ர்பீ⁴ உவாச
க்ரு’தார்தோ²ऽஸ்மி மஹாதே³வ த³ர்ஶநாத³து⁴நா தத்ர ।
த³ர்ஶநாத்தவ கௌ³ரீஶ ஜந்ம த⁴ந்யமபூ⁴ந்மம ॥ 369॥
யதி³த³ம் பாத³கமலம் போ⁴க³மோக்ஷப்ரதா³யகம் ।
தி³ஷ்ட்யா த்³ரு’ஷ்டம் மயா ஶம்போ⁴ விஷ்ணுநேத்ராம்பு³ஜார்சிதம் ॥ 370॥
ஹிரண்யபா³ஹுத்³ரு’ஷ்டம் தே ரூபம் த்³ரு’ஷ்டம் ஹிரண்மயம் ।
ஹிரண்யவர்ணோ த்³ரு’ஷ்டோऽத்³ய தவ மங்க³ளவிக்³ரஹ:॥ 371॥
த்வம் ஹிரண்யபதிர்த்³ரு’ஷ்டஸ்த்வம் த்³ரு’ஷ்டோஹ்யம்பி³காபதி: ।
த்³ரு’ஷ்டோऽஸ்யுமாபதி:ஸாக்ஷாத்³த்³ரு’ஷ்ட: பஶுபதிர்மயா ॥ 372॥
ரு’தம் ஸத்யம் பரம் ப்³ரஹ்ம புருஷம் க்ரு’ஷ்ணபிங்க³லம் ।
ஊர்த்⁴வரேதம் விரூபாக்ஷம் த்³ரு’ஷ்ட்வா த்வாம் முதி³தாऽஸ்ம்யஹம் ॥ 373॥
ப்ரத்யக்ஷோऽஸி யதஸ்த்ர்யக்ஷ ததோऽஹம் முதி³தா ப்ரபோ⁴ ।
மஹேஶ த்வத்ப்ரஸாதே³ந பு⁴க்தமைஶ்வர்யமுத்கடம் ॥ 374॥
மயா நஜ்ஞாதமாஜந்ம ஶாரீரம் து:³க²மண்வபி ।
ஸுகே²நைவ ஸ்தி²தம் ஶம்போ⁴ ஸர்வதா³ த்வத்ப்ரஸாத³த:॥ 375॥
கோடிஶோ ரத்நதா³நாநி ஸ்வர்ணதா³நாந்யபி ப்ரியே ।
க்ரு’தாநி த்வத்ப்ரஸாதே³ந பார்வதீவல்லபா⁴ந்வஹம் ॥ 376॥
உமேஶ பு⁴க்தபோ⁴கா³யை போ⁴கே³ச்சா²நைவ மே ப்ரபோ⁴ ।
ஸத்யம் ஸத்யம் புந:ஸத்யம் தே³ஹிமுக்திமத: பரம் ॥ 377॥
॥ இதி ஶிவரஹஸ்யாந்தர்க³தே வைத³ர்பீ⁴ப்ரோக்தா த³ர்ஶநோபராந்த ஶிவஸ்துதி:
ஸம்பூர்ணா ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 25। 369-377॥

